
Ashtamahishiyuta Krishna Stotram

ಅಷ್ಟಮಹಿಷೀಯುತಕೃಷ್ಣಸ್ತೋತ್ರಂ

ಹೃದ್ಗುಹಾಶ್ರಿತಪಕ್ಷೀಂದ್ರವಲ್ಗುವಾಕ್ಯೈಃ ಕೃತಸ್ತುತೇ .

ತದ್ಗರುತ್ಕಂಧರಾರೂಢ ರುಕ್ಮಿಣೀಶ ನಮೋಽಸ್ತು ತೇ .. 1..

ಅತ್ಯುನ್ನತ್ಯಾಽಖಿಲೈಃ ಸ್ತುತ್ಯ ಶ್ರುತ್ಯಂತಾತ್ಯಂತಕೀರ್ತಿತ .

ಸತ್ಯಯೋಜಿತ ಸತ್ಯಾತ್ಮನ್ ಸತ್ಯಭಾಮಾಪತೇ ನಮಃ .. 2..
ಜಾಂಬವತ್ಯಾಃ ಕಂಬುಕಂಠಾಲಂಬಿಜೃಂಭಿಕರಾಂಬುಜ .

ಶಂಭುತ್ರ್ಯಂಬಕಸಂಭಾವ್ಯಂ ಸಾಂಬತಾತ ನಮೋಽಸ್ತು ತೇ .. 3..

ನೀಲಾಯ ವಿಲಸದ್ಭೂಷಾಜಾಲಾಯೋಜ್ಜ್ವಲಮಾಲಿನೇ .

ಲೋಲಾಲಕೋದ್ಯತ್ಫಾಲಾಯ ಕಾಲಿಂದೀಪತಯೇ ನಮಃ .. 4..
ಜೈತ್ರಚಿತ್ರಚರಿತ್ರಾಯ ಶಾತ್ರವಾನೀಕಮೃತ್ಯವೇ .

ಮಿತ್ರಪ್ರಕಾಶಾಯ ನಮೋಮಿತ್ರವಿಂದಾಪ್ರಿಯಾಯ ತೇ .. 5..

ಬಾಲಾನೇತ್ರೋತ್ಸವಾನಂತಲೀಲಾಲಾವಣ್ಯಮೂರ್ತಯೇ .

ನೀಲಾಕಾಂತಾಯ ತೇ ಭಕ್ತಾವಾಲಾಯಾಽಸ್ತು ನಮೋನಮಃ .. 6..
ಭದ್ರಾಯ ಸ್ವಜನಾವಿದ್ಯಾನಿದ್ರಾವಿದ್ರಾವಣಾಯ ವೈ .
ರುದ್ರಾಣೀಭದ್ರಮೂಲಾಯ ಭದ್ರಾಕಾಂತಾಯ ತೇ ನಮಃ .. 7..
ರಕ್ಷಿತಾಖಿಲವಿಶ್ವಾಯ ಶಿಕ್ಷಿತಾಖಿಲರಕ್ಷಸೇ .

ಲಕ್ಷಣಾಪತಯೇ ನಿತ್ಯಂ ಭಿಕ್ಷುಶ್ಲಾಘ್ಯಾಯ ತೇ ನಮಃ .. 8..
ಷೋಡಶಸ್ತ್ರೀಸಹಸ್ರೇಶಂ ಷೋಡಶಾತೀತಮಚ್ಯುತಂ .

ಈಡೇತ ವಾದಿರಾಜೋಕ್ತಪ್ರೌಢಸ್ತೋತ್ರೇಣ ಸಂತತಂ .. 9..

ಇತಿ ಶ್ರೀಮದ್ವಾದಿರಾಜಯತಿಕೃತಂ ಅಷ್ಟಮಹಿಷೀಯುತಕೃಷ್ಣಸ್ತ್ರೋತ್ರಂ ಸಂಪೂರ್ಣಂ
.

ಭಾರತೀರಮಣಮುಖ್ಯಪ್ರಾಣಾಂತರ್ಗತ ಶ್ರೀಕೃಷ್ಣಾರ್ಪಣಮಸ್ತು .

